
Кыргыз элдик педагогикасынын нукура 
үлгүлөрүн, жоболорун, кыргыздын улуттук педагоги-
калык таалим-тарбия берүүчү эрежелерин «Манас» 
эпосунан көрүүгө болот.Кыргыз эли үчүн «Манас» 
эпосунун тарыхый-фольклордук мааниси абдан зор.
Кылымдар бою кыргыздар бул эпостон улуулуктун, 
биримдиктин, адамгерчиликтин, ынтымакчылыктын 
булактарын, элдик оюндардын түрлөрүн алып келиш-
кен. «Манас» эпосу кыргыз элинин, анын ичинде ар 
бирибиздин улуттук сыймыгыбыз. Биз кыргыз эли 
өзүбүздү дүйнөгө  «Манас» эпосу жана андагы асыл 
сапаттар аркылуу, улуттук оюндарыбыз аркылуу таа-
нытсак болот. «Манас»  эпосунун таалим-тарбиялык 
жагын эпостогу бир эле инсандардын образдарынан 
гана албастан,ошол кездеги оюндардан да ала ала-
быз. Бабаларыбыз балдарын сезимтал, акыл-эстүү, 
күч-кубаттуу жана алды жагын көрө билген, татаал 
кырдаалда туюктан жол таап чыга билген амалкөй 
болуусуна өбөлгө түзүп, ар түрдүү элдик  оюндарды 
пайдаланышкан. Улуттук оюндардын өзөгү «Манас» 
эпосунда  экенин тарых дайым далилдеп келе жатат. 
«Манас» эпосундагы оюндарды карап көрсөк, аларда 
кыргыз элинин каада-салты, тарыхы камтылып кет-
кен. Байыртан эле кыргыз эли уул-кыздарын согуш 
өнөрүн үйрөтүүгө жогорку деӊгээлде көӊүл бөлүп ке-
лишкендигин биз тарыхыбыздан билебиз. Кыргыздар 
балдарын жаш чагынан ыкчам,чыдамкай болууга, со-
гуш учурунда колу сынса, колун мойнуна таӊып, буту 
сынса канжыгасына байлап алып урушууга даярдаш-
кан.Согуш өнөрүн кыргыз эли балдарына оюн түрүн-
дө жаш кезинен баштап үйрөтүшкөн. Манас өзү баш 

болуп ойногон кыргыздардын аскердик-патриоттук 
оюндары «Ордо», «Жамбы атыш»,   «Эр сайыш», «Эр 
эӊиш», «Ат чабыш», «Жаа тартмай», «Көк бөрү» «Бал-
бан күрөш» жана акыл оюндары  «Тогуз коргоол», «Ча-
тыраш» оюндары жана алардын тарбиялык мааниси 
тууралуу азыноолак  токтоло кетсек.

Ордо оюну-чыныгы аскердик оюн. Аны биринчи 
ойлоп таап, ойноо эрежесин киргизген Манас десек 
да жаӊылышпайбыз.Бул оюндун төмөндөгүчө маа-
нисин эсте сактоого тийишпиз.Тегерете чийим-чеп 
коргон, шаар маанисинде: дал ордосу- борбор, ор-
додон оӊой менен атып чыгара албай турган кылып, 
чүкөнүн сыныгын коюп аны «кан»деген.Бул чынды-
гында кан, канды тегерете коюлган көп чүкө-кандын 
аскери. Ордо атуучулар эки бет болуп чүкө калчашып, 
кимисинин чүкөсү консо, ошол жак биринчи атат.Бул 
күчтүү кол чабуул кылганы: ар бир ордо атуучуга беш 
чүкө тийиш болот, үч аткан оюнга ээ болот, мисалы 
беш аскердин үчөөсү согушка киргени жоо болгону, 
чийинден өтпөстөн атат,-коргон сепилден атканы-
:эгерде аткан чүкөсү чийинден чыгып турса, оюнду 
улантып ата берет.Мисалы беттешкен жоосун өлтү-
рө берген сыяктуу:чийинге жакын келген чүкөнү ка-
дайт,жекеге чыккан же кароолго чыгып келген жоону 
өлтүргөнү:атылган чүкө чийинден чыгып, чийиндин 
ичине эки кадам, томпою чүкөгө жакын жатып кал-
са, бир бутун тамандап чүкөнү олтуруп чертет,миса-
лы:аты өлүп жоо менен жөө согушуу,жаа менен эмес, 
колмо-кол согушуу:черткен кишинин сыртында чүкө 
калган болсо, оюну өлөт.Жоо сыртынан курчап кетке-
ни:бир же үч чүкө черткен соӊ канды чертишке урук-

сат,-кандын кароолун өлтүрүп, канга кол салганы:чет-
ки чийинге жакын келген чүкөнү кайра тооруп атып 
алат. Муну «тоорумак» дейт-четке келген жоону кайта 
байлап кеткени, четтеп жалгыздап жүргөндүгү өлтүр-
мөгү: беш чүкө үч атканга жарайт,-беш аскердин үчөө 
согушта, экөө коштоо болгону: үч чүкө эки атканга 
жарайт,-үч аскердин экөө согушта, бири коштоо бол-
гону: бир чүкө бир атканга жарайт,-жоодон кырылып 
бир киши калса да согушуу: бир жактын теӊинен көбү-
нө оюн жетпей калса, жеӊилгенге эсеп-көбү кырылып, 
аттан ажырап, жөө калганда жеӊилгени;каны бар жак-
та бир чүкө, бир оюну болсо да жеӊилбестен атышат.
Жоо өлбөстөн аман калып, атуучуну өлтүргөнү;кан 
ордодо турганда канга бет алдырып атат,качан болсо 
канга,тууга бет ала согушуу керек дегени.Ошентип 
ордо оюнчулары кезеги келгенде мүмкүн болушунча 
өз атаандаштарын жеӊүүгө аракет кылышкан.Тарыхта 
кандай гана согушту албайлы аскерлер жеӊишке эрте-
рээк жетүүнү эӊсешкен. (142-143 3.) СНОСКА«Манас» 
эпосунда төмөндөгүдөй саптар бар:

 Кырк таман ордо чийдирип,
 Кылым журтка билдирип,
 Кыркалай чүкө атышат,
 Кызыгын журтка сүйдүрүп,
 Чийинин басып аткылап,
 Чогултуп чүкө үйдүрүп (С.О.в)   деп эпосто 

белгилеп кеткендей Ордо оюнунун эӊ негизги мак-
саты жаштарды күчтүү, эрктүү, шамдагай, ошондой 
эле эрдик көрсөтүү мүнөзгө тарбиялоо болуп эсептел-
ген. Ордо оюнунун жүрүшүндө адамдарды тазалыкка, 
адептүүлүккө, улууну урматтоого, кичүүнү ызаттоого 
Ата Журтту сүйүүгө багытталган белгилер бар. Ордо 
жөн эле оюн эмес кыргыз элинин муундан-муунга үй-
рөнүп алуучу улуттук тарыхы болуп эсептелет. Кыргыз 
эли жаштарды китепсиз, доскасыз эле өзүнүн улуттук 
педагогикасы менен тарбиялап келген. Ошондой пе-
дагогиканын бир бөлүгү ордо оюну болуп эсептелет.

Дагы бир кыргыз эли сүйүп ойногон оюн «Тогуз 
коргоол», оюндун жүрүшүндө айыгышкан арифме-
тикалык төрт амалды чебер пайдалана билип, өзүнүн 
жүрүшүн да, атаандашынын оюн да, чагылгандай тез 
таап алууга тийиш. Тогуз коргоол –Манас ата, кыр-
гыз эли сүйүп ойногон оюн. Тогуз коргоол аӊ-сезим-
дүүлүккө, акыл-эстүүлүккө, математикалык ой-жү-
гүртүүнү өркүндөтүп, аналитикалык акылды түптөп, 
интелектуалдык потенциалды бийик көтөргөн оюн. 
Манастын убагында тогуз коргоол оюну ойнолгонду-
гун төмөндөгү саптардан көрө алабыз.

…Жалпак жыгач чаптырып, 
 Чараларын оюшуп.
Бир жагына бир тогуз,
Бир жагына бир тогуз.
Үй чыгарышып коюшуп,
 Ою менен олтуруп.
Ташын салып толтуруп,
Тогуз коргоол ойгону
Ордо, тогуз коргоол деп,
Жаш Манас кылып койгону
Тогуздан коргоол салганы
Бу Манастан калганы…

(С.О.в1.172)    деген саптар тогуз коргоол оюну ба-
йыртадан эле ойнолуп келе жаткандыгын баяндайт.

Мындан да татаалыраак оюн-чатыраш.Чатыраш 
кыргыз элинде байыртадан бери ойнолуп келе жаткан 
шахмат оюнунун бир түрү.Кыргыз эл бул оюнду той-
лордо, бош убактыларында,эс алып, көӊүл ачуу үчүн 
ойной тургандыгы «Манаста» баяндалат. 

 Сыр аякка бал салып,  
 чатыраш ойноп даӊ салып,
 туу байталды сойдуруп… 

Чатырашты элибиз байыркы доордон, азыркы 
күнгө чейин ойноп келе жатат.Кыргыз эли  мындай 
оюндар аркылуу балдардын акыл-эсинин өсүшүнө, 
ой-жүгүртүүсүн өстүрүүгө тарбиялап келишкен. Азыр-
кы кезде да шахмат оюнун кары-жашына карабай сү-
йүп, ойношот. 

Кыргыз элинин ата-бабалардан муундан-муун-
га мурас катары өтүп келаткан элдик оюндары бар. 
Аларга «Балбан күрөш», «Эр сайыш», «Жамбы атыш», 
«Ат чабыш» ж.б.оюндар. Бул оюндар Манас баатырдын 
убагындагы Көкөтөй хандын ашында ойнотулганды-
гы баарыбызга белгилүү.Семетейдин убагында улак 
тартуу дагы болгон деген маалыматтарды биз окуп 
келебиз.Кыргыз элинин оюндары түрдүү мезгилдерде 
болот.Чоӊ аш, тойлордо, азыркы кезде майрамдарда 
дагы болот.Ар бир эл өзүнүн салты,үрп-адаты менен 
гана эмес өздөрүнө тиешелүү болгон улуттук оюнда-
ры менен да айырмаланат.Улуттук оюндардын өзөгү  
«Манас» эпосунда деп айтып келебиз, эпостон «Көкө-
төйдүн ашы» эпизодундагы оюндарга токтоло кетсек.

Ат чабыш кыргыз элинин эӊ маанилүү жана кы-
зыктуу оюндарынын бири. «Манас» эпосунда да ат 
чабыш тууралуу көп маалыматтар бар.Күлүк аттарды 
саяпкерлер таптайт, чабылуучу аттын кандай күлүк 
экендигин алдын ала көрө билген сынчылар, чабышка 
түшкөн аттардын сүрөөчүлөрү болот. Маселен: Көкө-
төйдүн ашында 

Хан Көкөтөй ашында                                                                                 
Катышкандар уккула                                                                                    
Каада оюн башталды                                           
Камда тулпар аттарды                                              
Көкөтөйдүн баш байге                                             
Кырк миӊ кызыл алтындан                                            
Калбай баары угуптур
Аттын баарын суутуптур
Ырчы уул салып кабарды
Аттарды элдер чубатты…

Элдин баары аттарын сынаш үчүн жана байге үчүн 
ат чабышка салышат.Манастын Аккуласы жана Жо-
лойдун Ачбууданын кошуп эсептегенде миӊ тулпар 
жарышка түшөт.Манастын Аккуласы биринчи марага 
келип, элдин баары байгени бөлүп алышып, сүйүнүп 
калышат. «Ат адамдын канаты» дегендей кыргыз эли 
жана көчмөн элдер баарысы атка өтө аяр мамиле жа-
сап келишет.

Балбан күрөш- Көкөтөйдүн ашында Ырчы уул 
ырдап кабар айтып,күрөшүүгө балбандарды тандагы-
ла деп жар салат.Нескара кабарды угуп, калкынан бал-
бан карап, Жолойду чыгарат, ошондо кыргыздардан 
эч ким чыкпай Манас Кошойду күрөшкө чыгып бериӊ 
деп суранат. Күрөшкө чыгар алдында Манас Каныкей 
тиккен кандагай шымды алп мүчөлүү Кошойго берет.

Балбан Кошой Манаска «Балалуу бол» деп бата берип, 
Жолойду жыгып намысты алат.

Олуя Кошой абаӊдын                                                                                                 
Айанар жери калбады                                         
Колдорун катуу салышты                                                                              
Ача кармай алышты                                            
Белден бура кармашып
Күркүрөтүп айлантып
Ачуусу менен бек кармап
Төбөсүнө артылта

Көөдөн менен тирешип                                                                                                         
Буттары жерди жирешип                                     
Жан аябай күрөштү                                                 
Булкуп-силкип имерип
Аркасынан таштады
Жетимиш төрттө абаӊдын
Кайраты тоодон ашканы
 

Балбан күрөштө эки балбан тартип боюнча жеке-
ме-жеке кармашып, күчтүүсү алсызын жыгып намыс-
ты алат.Балбан күрөш  байыртадан белгилүү болгон 
элдик оюн, чоӊ-чоӊ аш, тойлордо, азыркы кезде май-
рамдарда да  ойнотулуп келет.  

Жамбы атуу
Ат чубуртуп Айдарды                                    
Алаштын эли камынып                                   
Жыгачка жыгач улатып                                  
Темир менен кадаты                                       
Мамыны койгон орнотуп                               
Бир миӊ элүү беш кулач                                 
Жамбысын ага астырып                                 
Мергендин баары жыйылды                          
-Жамбыны атып ким алса                              
Тогуз аттан комдуу төө                                  
Тогуз ичик булгундан                                     
Жүз сарыпай чапан бар…   
Арылып чаӊы калбады
Жамбы атуучу жерине
Бир-бирине куратып
Жер каздырып бекитип
Узундугу бул жыгач
Жетимиш танап тактырып
Дайарлатып коюптур…
Көкөтөйдүн ашында
Жамбыны кошо алары
Тогуз бедөө жакшы ат
Топо жукпас кулпунган

деп Ырчы уул жар салат.Жамбы атууга мергенчилер 
даярданып атыша баштайт.Кырк чоро жамбыны бир-
ден атып өтүшкөндө кырк жери үзүлүп, акыркысы 
калат,Манас туура тартып атканда жамбыны илген 
жыгачты кошо сындыра атат.Мында да кыргыздар на-
мысты бербей, душмандын көөнүн сындырып, байге-
ге ээ болушат.

Эр сайыш 
Ырчы уул атка мингени                                                                
Ырын баштап ийгени                                                                         
Эр сайышуу мөөрөй бар                                      
Баатырларыӊ ылгап ал…                                                                   

Алгарасын аргытып                                             
Коӊурбай өзү жөнөдү                                                                           
Эр сайышка барууга                                     
Коӊурбай чыкты деп угуп
Айкөл Манас баатырыӊ
Токтоно албай удургуп…
Ортодо турган Коӊурду
Опол тоодой доӊузду
Айкөл Манас кабылан
Капталдан ары бир койду

Эр сайышка калмак, манжуу тараптан Коӊурбай, 
кыргыздардан Манас чыгат. Эки хандын беттешүүсү 
эки тарап үчүн теӊ чоӊ мааниге ээ болот, эки баатыр 
теӊ жеӊилип калууну өз элинин мөөрөйдү колдон ал-
дырышы, калктын намысынын кетиши катары сана-
шат. Манас менен Коӊурбай бири-бирин ач арстандай 
качырышып, айкырып найза сунушуп, алтымыш най-
за сындырышат.Акыры Манас каардана качырып ба-
рып, сыр найза менен таамай туштап өткөндө, Коӊур-
бай Алгаранын үстүнөн тоо кулагандай кулап түшөт.
Намысты кыргыздар колго алат.

Жаа тартмай. Кыргыз эли душмандарына каршы 
күрөш жүргүзүп,эли-жерин баатырдык менен коргоп 
келишкен.Өз эркиндигин коргоодо аскер куралдарын, 
анын ичинде жааны да колдонгондугу баарыбызга 
белгилүү.Манастын чоролору Көкөтөйдүн ашында 
төрткө бөлүнүп, жоокердик түрдүү оюндарды көр-
сөтүшкөн,ошонун ичинде жаа атышып, кырк чоро 
Тазбайматтын тебетейин көккө ыргытышып, жерге 
түшүрбөй кырк жолудан аткан деген мааыматтарды 
биз угуп жүрөбүз.Ошондон калган макал «Эр жигит эл 
четинде,жоо бетинде»  

Жаа байыртадан эле кыргыз элинин мергенчи-
лик куралы болгон.Аскер куралдарынын бири катары 
да пайдаланышкан.Атчан чаап бара жатып жаа тар-
тышкан.Азыркы кезде спорттук оюн катары кеӊири 
колдонулат.Жаа тартмай аралыкты көз болжол менен 
өлчөй билүүгө, бутаны түз мээлөөгө шамдагайлыкка 
көндүрөт.Азыр бул оюндун ат минбей жөө туруп жаа 
тартышкан жөнөкөй түрү кеӊири тараган.Оюн тегиз 
жерде ойнолот. 

Эр эӊиш-эки балбандын ат үстүндөгү алышуусу. 
Бул оюндун келип чыгуусу куралынан  ажырап калган 
атчан жоокердин ат үстүндөгү кармашуусуна шарт-
талган. «Манас» эпосунда Көкөтөйдүн ашындагы Чы-
ноончу менен Шаӊдөөгөрдүн эӊиши,эр эӊиштин ба-
йыркы оюн экендигин далидеп турат.

Көк бөрү- улак тартуу той-аштарда жана май-
рамдарда ойнолуучу улуттук оюн.Азыркы учурда Көк 
бөрү колго алынып, эл кызыгып көрүп, колдоп турган 
оюн. Эпосто Көк бөрү жөнүндө төмөндөгүдөй саптар 
бар:

Бөлүнүп ордо, чын мөрөй                  
Атпай турган жер бекен
Жатпай оюн, көк  бөрү                       
Тартпай турган жер бекен (С.К.в)

Улуттук аскердик-атуулдук оюндар жаштарды 
күчтүү болууга, шамдагайлыкка, ыкчамдыкка, чы-
дамдуулукка даярдаган.

«Манас» эпосунда дагы биз жазбай, изилдебей 
калган көптөгөн оюндун түрлөрү бар.М:Тыйын эӊмей, 

Салбуурун, Оромпой, Эрөөл, Жөө Кунан чабыш, Жоо-
лук таштамай жана башка оюндун түрлөрү бар.

«Манас» эпосундагы элдик, салттык оюндар ар-
кылуу кийинки муундарга патриоттуулук, Ата Меке-
нин, эли-жерин душмандардан коргоо ыйык милдет 
экендигин жеткирип келгендиги чындык.Улуттук 
оюндарыбызды өзүбүз баалап, ойноп жана эл аралык 
аренага алып чыгуу менен бирге, биз кыргыз элинин 
байыркы, түпкүлүктүү эл экендигин, өзүнүн баатыр-
дык эпосторундагы көз карандысыздыгы үчүн жүр-
гүзүп келген күрөшүн, улут катары жөн эле жашап 
келбей, андан ары өсүп-өнүгүү жөнүндөгү идеяла-
рын дүйнөгө тааныта алабыз.Кыргыз эли уюткулуу 
эл болгондуктан бала төрөлгөндөн баштап эле,элибиз 
улуттук оюндары аркылуу балдарга аскердик тарбия 
берип,руханий байлыгын өстүрүп, мекенине болгон 
сүйүүсүн арттырып келишкен.Балдар жаш кезинен 
баштап, аш-тойлордо өткөрүлгөн элдик, салттык оюн-
дарга аралашып жүрүп, убагы келгенде ошол оюндар 
аркылуу баралына жетип, эли-жерин коргоочулардан 
болушкан. Улуттук оюндар илгертеден кыргыз элинин 
канына сиӊген салттык көрүнүш, жогоруда көрсөтүл-

гөндөй мелдештерге түшкөн адамдар жеке гана байге 
үчүн эмес, Ата Мекенинин намысын талашкан.Элдик, 
салттык оюндарыбыз атадан балага мурас катары бе-
рилип, ойнолуп келгендиги, элибиздин тарыхынынын 
бир бөлүгү болуп саналат.Мына ушундай даанышман 
идеяларды өзүнө камтыган, жаш муундарга таасирдүү 
таалим-тарбия берүүнүн эӊ сонун үлгүлөрүн баянда-
ган педагогикалык эстелик-ал «Манас» эпосу. Ал өзү 
эле бүгүнкү жаштар үчүн,  биз үчүн өз алдынча тарбия 
берүүчү чоӊ мектеп.

